
COVID-19

တၢ်နဲၣ်ကျဲလၢပှၤသ့ၣ်တဖၣ်လၢအဘၣ်တၢ်မၤကွၢ်လၢအအိၣ်ဒီး COVID-19 တၢ်ဆါ အဂီၢ်

နမ့ၢ်ဘၣ်တၢ်မၤကွၢ်တ့ၢ်လၢနအိၣ်ဒီး (COVID-19) တၢ်ဆါန့ၣ်, တၢ်အံၤအရ့ဒိၣ်လၢနဟံးန့ၢ် တၢ်ပလီၢ်ပဒီပာ်စၢၤသးတဖၣ်လၢကဒီသဒၢပှၤအဂၤတဖၣ်အတၢ်အိၣ်ဆူၣ်

အိၣ်ချ့ဒီးဖီၣ်ဃံးတၢ်ဆါအံၤအတၢ်ရၤလီၤအသးန့ၣ်လီၤ. DHEC ဟ့ၣ်ကူၣ်ဟ့ၣ်ဖးလၢနအိၣ်လီၤဆီနနီၢ်ကစၢ်အသးလၢပှၤအဂၤတဖၣ်ဒီး မၤတၢ်လၢအဖီလာ်န့ၣ်လီၤ:

1. တဘၣ်အိၣ်ဒီးတၢ်ဘၣ်ဒွံးဘၣ်ဒွါလိာ်သးဒီးပှၤအဂၤတဖၣ်လိၤလိၤတဂ့ၤ.

• အိၣ်လၢဟံၣ်ဒီးဟးဆှဲးတၢ်ဘၣ်ဒွံးဘၣ်ဒွါလိာ်သးဒီးပှၤအဂၤတဖၣ်တက့ၢ်.

 ◦ တဘၣ်လဲၤဆူတၢ်မၤ မ့တမ့ၢ် ကၠိဖဲတၢ်ဆၢကတီၢ်အံၤန့ၣ်တဂ့ၤ.

 ◦ ကတိၤတၢၣ်ပီၣ်နတၢ်အိၣ်သးဒီးနတၢ်မၤကစၢ် မ့တမ့ၢ် နကၠိတချုးနက့ၤကဒါ
က့ၤဘၣ်န့ၣ်တက့ၢ်.

 ◦ DHEC တဟ့ၣ်လီၤ လံာ်လၢ်တၢ်အုၣ်သးလၢကက့ၤကဒါက့ၤဆူတၢ်မၤ မ့တမ့ၢ် 
ကၠိဘၣ်. COVID-19 တၢ်နဲၣ်လီၤလၢပနံာ်တၢ်ဖံးတၢ်မၤတဖၣ်ဒီး ကၠိတဖၣ်ဘၣ်
တၢ်ထံၣ်န့ၢ်အီၤသ့ဖဲ scdhec.gov/covid19.

• တဘၣ်ဒိးကမျၢၢ်တၢ်ဝံစိာ်တီဆှၢ, သိလ့ၣ်ဒိးလဲ, မ့တမ့ၢ် သိလ့ၣ်ဒိးသကိးတဖၣ်ဘၣ်.

• တဘၣ်လဲၤဆူ တၢ်လီၢ်တဖၣ်လၢအအိၣ်ဒီးပှၤအါအါဂီၢ်ဂီၢ် (ဒ်သိး ကျးရိလီၢ် မ့တမ့ၢ် 
တၢ်ဂီၤမူဘျီၣ်မုာ်တဖၣ်) မ့တမ့ၢ် နုာ်လီၤမၤသကိးတၢ်လၢ ကမျၢၢ်တၢ်ဟူးတၢ်ဂဲၤတ
ဖၣ်အပူၤတဂ့ၤ.

• ဟးဆှဲးတၢ်ဘၣ်ဒွံးဘၣ်ဒွါလိာ်သးဒီးပှၤအဂၤတဖၣ်လၢနဟံၣ်အပူၤန့ၣ်တက့ၢ်. ဟံၣ်
ဖိဃီဖိတဖၣ်ကြၢးအိၣ်လၢဒၢးအဂၤအပူၤ မ့တမ့ၢ် အိၣ်ယံၤလိာ်သးဒီးနၤဖဲအသ့ထဲ
ကသ့န့ၣ်လီၤ. ဟံၣ်ဖိဃီဖိတဖၣ်ကြၢးစူးကါ လီၢ်မံဒၢးဒီးလုၢ်ထံဒၢးအလီၤဆီတခါ, 
မ့ၢ်အိၣ်ဝဲန့ၣ်လီၤ.

• အိၣ်စီၤစုၤလိာ်သးဒီးပှၤအဂၤတဖၣ် ( 6 ပ့ၣ်ဃၣ်ဃၣ်)ဒီးတဘၣ်ပျဲပှၤတမံှၤတဖၣ်ဟဲဟးဘၣ်.

• ဟးဆှဲးတၢ်ဘၣ်ဒွံးဘၣ်ဒွါလိာ်သးဒီး ဆၣ်ဖိကီၢ်ဖိဘုၣ်ကွၢ်ကီတဖၣ်ဒီးဆၣ်ဖိကီၢ်ဖိအ
ဂၤတဖၣ်န့ၣ်တက့ၢ်. အလိၣ်မ့ၢ်အိၣ်လၢနကဘၣ်ကွၢ်ထွဲနဆၣ်ဖိကီၢ်ဖိ မ့တမ့ၢ် အိၣ်
လၢဆၣ်ဖိကီၢ်ဖိတဖၣ်အကပၤဖဲနဆိးက့အခါန့ၣ်, သ့နစုတဖၣ်တချုးဒီးဖဲနဘၣ်ဒွံး
ဘၣ်ဒွါလိာ်သးဒီးဆၣ်ဖိကီၢ်ဖိတဖၣ်ဝံၤ ဒီး ထီထီၣ် တၢ်ကးဘၢမဲာ် မ့တမ့ၢ် တၢ်ကံး
ညာ်လၢအကျၢၢ်ဘၢမဲာ်သၣ်န့ၣ်တက့ၢ်.

• သ့နစုတဖၣ်ခဲအံၤခဲအံၤဒီးချါသိဒီ:ထံယံာ်ဝဲအစှၤကတၢၢ် စဲးကီး 20 မ့တမ့ၢ် စူးကါ တၢ်မၤ
ကဆီှစုလၢအဘၣ်တၢ်မၤအီၤဒီးသံး လၢအပၣ်ဃုာ်သံး 60 တုၤ 95 မျးကယၤန့ၣ်တက့ၢ်.

• ထီထီၣ်တၢ်ကးဘၢမဲာ်ဖဲအိၣ်လၢပှၤအဂၤတဖၣ်ကပၤဒီး ပှၤအဂၤတဖၣ်ကြၢးထီထီၣ်
တၢ်ကးဘၢမဲာ်ဖဲအိၣ်လၢနကပၤန့ၣ်လီၤ.

• ဟးဆှဲးတၢ်စူးကါသကိး နီၢ်ကစၢ်ဒီးဟံၣ်ဖိဃီဖိတၢ်ပီးတၢ်လီတဖၣ်ဒ်သိး သဘံၣ်လီ
ခီတဖၣ်, လီၢ်မံလီၢ်ဒါ, ယၣ်ကဖုတဖၣ်, ဒီး တၢ်ပီးတၢ်လီအဂၤတဖၣ်န့ၣ်တက့ၢ်. သ့
တၢ်ပီးတၢ်လီတဖၣ်အံၤလီၤတံၢ်လီၤဆဲးဖဲနစူးကါအဝဲသ့ၣ်တဖၣ်ဝံၤန့ၣ်တက့ၢ်.

• မၤကဆှီ မဲာ်ဖံးခိၣ်လၢဘၣ်တၢ်ထိးဘၣ်အါတဖၣ် (ပဲတြီကမိာ်တဖၣ်, လုၢ်ထံဒၢး
အတၢ်အိၣ်စဲထီတဖၣ်, လီတဲစိတဖၣ်, အဂၤ) ခဲအံၤခဲအံၤဃုာ်ဒီးဟံၣ်ဃီကသံၣ်ပြိ
အထံ မ့တမ့ၢ် တၢ်ထွါကွံာ်တၢ်တဖၣ်န့ၣ်တက့ၢ်.

• နမ့ၢ်အိၣ်တ့ၢ်ဝဲဒီးတၢ်ဘၣ်ဒံွးဘၣ်ဒွါဘူးဘူးတံၢ်တံၢ်(လၢ 6 ပ့ၣ်အပူၤယံာ် 15 မံးနံး မ့တမ့ၢ် အါ
န့ၢ်)ဒီးပှၤတဂၤဂၤဖဲ နတၢ်ဘၣ်ကူဘၣ်ဂာ်အခါစးထီၣ် 2 သီတချုးနစးထီၣ်အိၣ်ဝဲဒီးတၢ်ဆါ
ပနီၣ်တဖၣ် (မ့တမ့ၢ် 2 သီတချုးနတၢ်မၤကွၢ် မ့မ့ၢ်လၢနတအိၣ်ဒီးတၢ်ဆါပနီၣ်နီတမံၤ)န့ၣ်, 
အဝဲသ့ၣ်ဘၣ်တ့ၢ်ဝဲဘဲရၢး(စ)လံန့ၣ်လီၤ. DHEC ကမၤဝဲတၢ်ထဲးဂံၢ်ထဲးဘါကိးမံၤလၢကဘိး
ဘၣ်သ့ၣ်ညါပှၤဘၣ်ဒံွးဘၣ်ဒွါဘူးဘူးတံၢ်တံၢ်သ့ၣ်တဖၣ်သနာ်က့, ဝံသးစူၤဆိကမိၣ်လၢက
ဆဲးကျိးဘၣ်အဝဲသ့ၣ်လၢနနီၢ်ကစၢ်လၢတၢ်န့ၣ်အဃိ အဝဲသ့ၣ်တဖၣ်သ့ၣ်ညါတၢ်လၢကဘၣ်
မၤဝဲဖဲအချ့ထဲကသ့, ဒီးနဲၣ်ဃီၤအဝဲသ့ၣ်ဆူ DHEC ပှာ်ယဲၤသန့ဖဲ scdhec.gov/covid19.

• ဟ့ၣ်ကူၣ်ဟ့ၣ်ဖးလၢနမၤတၢ်ဟူးတၢ်ဂဲၤတဖၣ်အံၤတုၤနတၢ်ဆါပနီၣ်သ့ၣ်တဖၣ်ဟဲဂ့ၤ
အါထီၣ်က့ၤဒီး အစှၤကတၢၢ် အသီ 10 ပူၤကွံာ်စးထီၣ်လၢနဆိးက့ဒီး နတအိၣ်လၢၤ
ဘၣ်ဒီးတၢ်လိၤကိၢ် လၢတစူးကါတၢ်မၤစှၤလီၤတၢ်လိၤကိၢ်ကသံၣ်ကသီယံာ်ဝဲ 24 
နၣ်ရံၣ်န့ၣ်လီၤ. နမ့ၢ်တအိၣ်ဒီးတၢ်ဆါပနီၣ်တဖၣ် ဘၣ်ဆၣ်နဘၣ်တၢ်မၤကွၢ်လၢအိၣ်
ဒီး COVID-19 တၢ်ဆါန့ၣ်, DHEC ဟ့ၣ်ကူၣ်ဟ့ၣ်ဖးလၢနမၤတၢ်ဟူးတၢ်ဂဲၤတဖၣ်
အံၤတုၤအသီ 10 ပူၤကွံာ်စးထီၣ်လၢနဟ့ၣ်လီၤတ့ၢ်ဝဲတၢ်မၤကွၢ်အဒိတခါန့ၣ်လီၤ.

 ◦ နမ့ၢ်ဆိးက့တ့ၢ်ဝဲနးနး မ့တမ့ၢ် အိၣ်တ့ၢ်ဝဲဒီး နီၢ်ခိဂံၢ်တြီဆၢတၢ်မၤအကျိၤအကျဲလၢအ
ဂံၢ်စၢ်နးနးန့ၣ်, ဘၣ်သ့ၣ်သ့ၣ်အလိၣ်အိၣ်လၢနကအိၣ်လီၤဆီသး တုၤ အသီ 20 ပူၤ
ကံွာ်စးထီၣ်နတၢ်ဆိးက့စးထီၣ်ဒီးနတၢ်လိၤကိၢ်တအိၣ်လၢၤဘၣ်လၢတစူးကါတၢ်မၤ
စှၤလီၤတၢ်လိၤကိၢ်ကသံၣ်ကသီဘၣ်ယံာ်ဝဲ 24 နၣ်ရံၣ်ဒီးနတၢ်ဆါပနီၣ်သ့ၣ်တဖၣ်
ဟဲဂ့ၤအါထီၣ်န့ၣ်လီၤ. ကတိၤတၢ်ဒီးပှၤလၢအဟ့ၣ်လီၤတၢ်အိၣ်ဆူၣ်အိၣ်ချ့တၢ်ကဟု
ကယာ်ဘၣ်ဃးတၢ်အိၣ်လီၤဆီလၢတၢ်ဆၢကတီၢ်လၢအယံာ်အါဒံးအံၤန့ၣ်တက့ၢ်.

• ကတိၤတၢ်ဒီးပှၤလၢအဟ့ၣ်လီၤတၢ်အိၣ်ဆူၣ်အိၣ်ချ့တၢ်ကဟုကယာ်ဘၣ်ဃးတၢ်ကူ
စါယါဘျါဒီး monoclonal antibodies န့ၣ်တက့ၢ်. တၢ်ဂ့ၢ်တၢ်ကျိၤအါထီၣ်ဘၣ်
တၢ်မၤန့ၢ်အီၤသ့ဖဲ: scdhec.gov/covid19/monoclonal-antibodies.

2. အလိၣ်မ့ၢ်အိၣ်လၢနကဘၣ်ဃုကသံၣ်ကသီတၢ်ကူစါယါဘျါတၢ်ကဟုကယာ်ဖဲတၢ်ဆၢကတီၢ်အံၤန့ၣ်:

• ကိးနပှၤဟ့ၣ်လီၤတၢ်အိၣ်ဆူၣ်အိၣ်ချ့တၢ်ကဟုကယာ်တချုးလဲၤဆူအဝဲသ့ၣ်အဝဲၤဒၢးန့ၣ်တက့ၢ်.

• ဂ့ၢ်ဂီၢ်အူကသံၣ်ကသီတၢ်ကူစါယါဘျါအလိၣ်မ့ၢ်အိၣ်လၢတၢ်အိၣ်သးတမံၤဂ့ၤတမံၤဂ့ၤအဂီၢ်န့ၣ်, ကိး 911 တက့ၢ်. တဲဘၣ် 911 ပှၤစံးဆၢလီတဲစိဒီးဂ့ၢ်ဂီၢ်အူပှၤမၤတၢ်ဖိအဖုလၢန
အိၣ်ဝဲဒၣ်လၢဟံၣ်တၢ်အိၣ်လီၤဆီသးအပူၤခီဖျိလၢ COVID-19 န့ၣ်တက့ၢ်.

3. ဒိးန့ၢ်တၢ်ဆဲးကသံၣ်ဒီသဒၢဖဲနအိၣ်ဆူၣ်ထီၣ်ကဒါက့ၤဝံၤအလီၢ်ခံန့ၣ်တက့ၢ်. 
• နမ့ၢ်တဒိးန့ၢ်ဘၣ်တၢ်ဆဲးကသံၣ်ဒီသဒၢလၢလၢပှဲၤပှဲၤဒံးဘၣ်န့ၣ်, မၤတၢ်သ့ၣ်ဆၢဖးကတီၢ်လၢကစးထီၣ် မ့တမ့ၢ် မၤပှဲၤ COVID-19 ကသံၣ်ဒီသဒၢအဘျီတဖၣ်န့ၣ်က့ၢ်. လဲၤဆူ 

scdhec.gov/vaxlocator မ့တမ့ၢ် ကိး 1-866-365-8110 လၢတၢ်မၤစၢၤဒီး COVID-19 ကသံၣ်ဒီသဒၢတၢ်သံကွၢ်တဖၣ်ဒီးတၢ်ဂ့ၢ်တၢ်ကျိၤအဂီၢ်န့ၣ်တက့ၢ်.

http://scdhec.gov/covid19

